
SAMANTEKT  

Rannsókninni var ætlað að meta notkun á starfi og þjónustu Hugarafli og mat notenda á árangri þess. 

Spurningalisti var hannaður af verkefnastjóra Félagsvísindastofnunar í samstarfi við stjórnendur 

Hugarafls. Könnun var lögð fyrir rafrænt í ágúst 2022 meðal félagsmanna Hugarafls sem höfðu 

samþykkt þátttöku. Af 324 félagsmönnum Hugarafls sem fengu könnun senda með tölvupósti svöruðu 

142 og var því svarhlutfall um 44%.  

Í könnun kom í ljós að staða þátttakanda er nokkuð fjölbreytt en þó má nefna að tæplega þriðjungur 

þátttakanda er með endurhæfingarlífeyrir og svipað hlutfall á örorku, um fjórðungur er í launaðri 

vinnu. Nokkuð stór hluti þátttakanda telur erfitt að ná endum saman fjárhagslega.  

Niðurstöður gefa til kynna að ástæður þess að fólk leyti til Hugarafls séu fjölbreyttar. Stór hluti 

þátttakanda greindi þó frá því að hafa haft þörf fyrir aukna virkni. Þá var félagsleg einangrun og 

afleiðingar áfalla oft nefnd sem megin ástæðu fyrir því að fólk hafi fyrst leitað til Hugarafls. Niðurstöður 

sýna auk þess að einhverjir félagsmenn hafi leitað til Hugarafls eftir að hafa verið vísað frá í öðrum 

úrræðum (t.d. Virk).  

Ljóst er að þátttaka félagsmanna í starfi Hugarafls er mikil. Tæplega helmingur þátttakanda tekur þátt 

í starfi Hugarafls nokkrum sinnum í viku eða daglega. Úrræðin sem boðið er upp á hjá Hugarafli eru 

fjölbreytt en algengast er að félagsmenn taki þátt í hópastarfi en stór hluti þeirra hefur einnig nýtt sér 

einstaklingsstuðning. Hugarafl hefur auk þess reynst mörgum notendum mikilvægt úrræði í gerð 

endurhæfingaráætlunar sem einhverjir hafa notað hjá öðrum fagaðilum.  

Niðurstöður rannsóknarinnar gefa til kynna starf og þjónusta beri töluverðan árangur í að aðstoða 

félagsmenn við að ná andlegum bata. Þátttakendur lýstu almennt mun betri andlegri líðan í dag heldur 

en þegar fyrst var leitað til Hugarafls. Það er auk þess mat meirihluta svarenda að Hugarafl hafi 

aðstoðað þá í bataferli sínu, þá sérstaklega með fræðslu um leiðir til að takast á við vanlíðan, vera 

valdeflandi og að auka virkni þeirra. Yfir 40% þátttakanda í þessari könnun greindu auk þess frá því að 

starf Hugarafls hefði eflt starfsgetu þeirra og möguleika á vinnumarkaði.  

Meirihluti þátttakanda (61%) greindi frá því að starf Hugarafls hefði farið fram úr þeirra væntingum. 

Níu af hverjum 10 þátttakendum er ánægður með starfið og sama hlutfall myndi mæla með því við 

vini og ættingja. Í opnum svörum kom fram að stuðningur annarra félagsmanna er mörgum mjög 

mikilvægur, sú upplifun að tilheyra samfélagi jafningja. Þá var einnig nefnd að persónulegt og hlýlegt 

viðmót greindi Hugarafl frá öðrum fagaðilum eða samtökum.  

AÐFERÐ 

Könnunin náði til notenda Hugarafls sem samþykktu þátttöku. Markmið könnunarinnar var að afla 

upplýsinga um notkun og árangur af starfi og þjónustu Hugarafls.  Gagnaöflun fór fram með rafrænum 

spurningalista sem var hannaður af stjórnendum Hugarafls í samstarfi við verkefnastjóra 

Félagsvísindastofnunar. Við hönnun spurninga var sérstaklega hugað að því að fá innsýn í það hvernig 

þátttakendur nýta starfið, hvernig efla megi starfið og hvort þeir upplifi bætta líðan í kjölfar þess að 

taka þátt í starfi Hugarafls.  

Stjórnendur Hugarafls sendu tölvupóst á alla notendur Hugarafls og gáfu fólki tækifæri til að taka 

netfang sitt af lista mögulegra þátttakanda í könnuninni. Hugarafl afhenti síðar Félagsvísindastofnun 

lista með netföngum þeirra sem ekki höfðu afþakkað þátttöku, eða 329 netföng. Fimm einstaklingar 

sem voru á lista svöruðu að þeir hefðu aldrei nýtt sér þjónustu eða starf Hugarafls og fengu því ekki 

könnun. Af 324 einstaklingum með virk netföng tóku 142 einstaklingar þátt og var því svarhlutfall um 

44%.  

Tölvupóstur með tengli á könnun var sendur 10. ágúst 2022. Í þeim tölvupósti komu fram upplýsingar 

um eðli spurninganna, fyrir hvern könnun væri framkvæmd, og að engum bæri skylda til að taka þátt 

né að svara einstaka spurningum í könnun. Auk þess kom fram í kynningu að Félagsvísindastofnun 

myndi tryggja að hvorki væri hægt að rekja svör til einstaklinga í gögnum né birtri skýrslu með 

niðurstöðum. Þátttakendur fengu jafnframt upplýsingar um tengilið hjá Félagsvísindastofnun sem fólk 

gat leitað til ef óskað væri eftir ítarlegri upplýsingum. Á tímabilinu 14. til 24. ágúst 2022 voru sendar 

þrjár ítrekanir um beiðni um þátttöku.  

Tafla 1. Framkvæmd og heimtur í könnun  

 

    

Framkvæmdarmáli  Netkönnun 

Upplýsingasöfnun 10.08.-24.08.2022 

Fjöldi í úrtaki 329 

Fjöldi svarenda 142 

Brottfall 5 

Svarhlutfall 44% 

 

Úrvinnsla 

Niðurstöðukafla skýrslunnar er skipt í þrennt. Í fyrsta kafla er þátttakendum lýst stuttlega og 

skoðað hvernig dreifing þeirra er eftir kyni, aldri og búsetu. Auk þess er fjallað um stöðu þeirra 

og fjárhag, sem og hvenær fyrst var leitað til Hugarafls og hvenær þátttakendur nýttu sér 

starfið síðast. Í öðrum kafla eru birtar niðurstöður könnunar þar sem notkun félagsmanna á 

starfi Hugarafls var skoðuð. Í þeim kafla er meðal annars farið yfir hvers vegna fólk leitaði 

upphaflega til Hugarafls og hvaða þjónustu eða starf félagsmenn hafa verið að nýta sér. Í 

þriðja kafla er árangur af starfi Hugarafls kannaður með því að bera saman andlega líðan 

félagsmanna þegar fyrst var leitað til Hugarafls við líðan í dag. Þátttakendur voru jafnframt 

beðnir um að meta hvort, hversu mikið og hvernig Hugarafl hefði stutt þá í að ná árangri í 

sínum andlegum bata.  

NIÐURSTÖÐUR 

Þátttakendur   

Í þessum kafla er þátttakendum í könnun lýst stuttlega. Töluvert fleiri konur en karlar tóku þátt í 

könnun, 66% þátttakenda eru konur en 28% karlar. Um 5% þátttakanda skilgreina sig á annan hátt. 

Stærsti hópur þátttakanda er á aldrinum 36 til 45 ára, en hlutfallslega fæstir í yngsta aldurshópnum 

(18 til 25 ára). Þessi aldursdreifing er ekki í samræmi við aldurdreifingu notenda Hugarafls en 

hlutfallslega flestir félagsmenn eru á aldrinum 18 til 30 ára, en vel er þekkt að ungt fólk tekur síður 

þátt í könnunum en þau sem eldri eru.  

Í töflu 2 kemur fram að tæplega 60% þeirra sem tóku þátt í könnun búa í Reykjavík, en tæp 30% í öðru 

sveitarfélagi á höfuðborgarsvæðinu. Auk þess eru 12% þátttakanda búsettir í sveitarfélagi utan 

höfuðborgarsvæðisins.  

Í könnun var spurt um núverandi stöðu á vinnumarkaði til að fá innsýn í þann hóp sem Hugarafl 

þjónustar. Þátttakendur gátu valið fleiri en einn valmöguleika og fer því heildarprósentuhlutfallið yfir 

100 á þeirri spurningu. Tæplega þriðjungur svarenda er með endurhæfingarlífeyri og svipað hlutfall er 

á örorku. Tuttugu og fjögur prósent þátttakanda er í launaðri vinnu en 11% í námi. Heldur færri völdu 

aðra svarmöguleika sem birtast í töflu 2. Í töflu 3 kemur fram að 56% þátttakanda segja það mjög eða 

frekar erfitt að ná endum saman með þeim tekjum sem eru til ráðstöfunar á heimili sínu.   

Nokkuð góð dreifing er á því hvenær þátttakendur leituðu fyrst til Hugarafls. Eins og kemur fram í töflu 

4, leituðu hlutfallslega flestir til Hugarafls fyrir 3 til 5 árum síðan (26%). Fjórðungur leitaði fyrst til 

Hugarafls fyrir 1 til 2 árum síðan og aðeins færri fyrir meira en 5 árum síðan. Fimmtungur þátttakanda 

eru nokkuð nýir notendur sem leituðu fyrst til Hugarafls fyrir minna en 6 mánuðum síðan. Í töflu 5 

kemur fram að tæplega 80% þeirra sem tóku þátt í könnun hafa nýtt sér starf Hugarafls á síðustu 6 

mánuðum. 

Tafla 2. Hér er titill á töflu. Taflan er límd fyrir neðan fyrirsögnina 

 

 

Tafla 3. Hvernig gengur þér, eða ykkur á þínu heimili, að ná endum saman með þeim tekjum sem eru til 
ráðstöfunar? Er það mjög erfitt, erfitt, nokkuð erfitt, nokkuð auðvelt, auðvelt eða mjög auðvelt? 

 

 

 

Fjöldi 

svara  

Heild 100% 142

Kyn

  Karl 28% 37

  Kona 66% 87

  Skilgreini mig á annan hátt 5% 7

Aldur

  18-25 ára 8% 10

  26-35 ára 20% 26

  36-45 ára 34% 45

  46-55 ára 18% 24

  Eldri en 55 ára 21% 27

Búseta

  Reykjavík 59% 77

  Annað sveitarf. á höfuðborgarsv. 29% 38

  Sveitarfélag utan höfuðborgarsv. 12% 16

Núverandi staða

  Er með endurhæfingarlífeyri 31% 41

  Öryrki 30% 40

  Í launaðri vinnu 24% 32

  Er í námi 11% 14

  Sjálfstætt starfandi/atvinnurekandi 7% 9

  Er tímabundið frá vinnu vegna veikinda 6% 8

  Er á eftirlaunum 5% 6

  Fær fjárhagsaðstoð frá sveitarfélagi 5% 6

  Atvinnulaus/atvinnuleitandi 5% 6

  Heimavinnandi 2% 3

  Í fæðingarorlofi/foreldraorlofi 2% 2

  Sinni aðstoð við fjölskyldumeðlim 2% 2

  Annað 7% 9

12%

28%

66%

5%

8%

20%

34%

18%

21%

59%

29%

12%

31%

30%

24%

11%

7%

6%

5%

5%

5%

2%

2%

2%

7%

0% 25% 50% 75% 100%

Fjöldi

Hlutfall 

svarenda Hlutfall

 Mjög erfitt 28 22%

 Nokkuð erfitt 44 34%

 Hvorki erfitt né auðvelt 28 22%

 Nokkuð auðvelt 21 16%

 Mjög auðvelt 7 6%

Fjöldi svara 128 100%

 Vet ekki / Vil ekki svara 14

Alls 142

22%

34%

22%

16%

6%

Tafla 4. Hvað er langt síðan þú leitaðir fyrst til Hugarafls? 
 

 
 
 
 

Tafla 5. Hvenær nýttir þú þér starf Hugarafls síðast?  

 

 
 
 
 
 

Notkun á starfi Hugarafls  

Í þessum kafla er greint frá niðurstöðum um notkun félagsmanna á starfi Hugarafls. Í töflu 6 má sjá 

meginástæður þess að þátttakendur leituðu fyrst til Hugarafls. Svarendur gátu valið fleiri en einn 

valmöguleika við þessari spurningu, enda líklega ástæður fyrir því að leitað er til Hugarafls margþættar. 

Hlutfallslega flestir leituðu fyrst til Hugarafls til að auka virkni sína (52%). En um helmingur svarenda 

greindu frá því að hafa leitað til Hugarafls vegna afleiðinga áfalls eða áfalla (51%), félagslegrar 

einangrunar (50%) og til að valdeflast (49%). Auk þess leitaði nokkuð stór hópur til Hugarafls til að efla 

starfsgetur sína eða fara í endurhæfingu (40%). Tæplega fimmtungur leitaði til Hugarafls vegna 

sjálfsvígshugsana eða sjálfsvígstilraunar. Í töflu 6 kemur fram að 16% þátttakendur hafi leitað til 

Hugarafls fyrst sem aðstandendur, til að fá stuðning, upplýsingar eða aðstoð vegna annars aðila.  

Þátttakendur sem greindu frá því að meginástæða fyrir því að hafa leitað fyrst til Hugarafls hafi verið 

vegna þess að þeim var vísað úr þjónustu annars staðar voru spurðir nánar hvaðan þeim hefði verið 

Fjöldi

Hlutfall 

svarenda Hlutfall

 Minna en 6 mánuðir 28 20%

 6 til 12 mánuðir 10 7%

 1 til 2 ár 36 25%

 3 til 5 ár 37 26%

 Meira en 5 ár síðan 31 22%

Fjöldi svara 142 100%

Veit ekki / Vil ekki svara 0

Alls 142

20%

7%

25%

26%

22%

Fjöldi

Hlutfall 

svarenda

 Á síðustu 6 mánuðum 112 79%

 Á síðustu 12 mánuðum 12 9%

 Lengra en ár síðan 17 12%

Fjöldi svara 141 100%

Veit ekki / vil ekki svara 1

Alls 142

79%

9%

12%

vísað frá. Í ljós kom að flestum hafði verið vísað frá Virk (4), en einhverjum frá félagsþjónustunni (3), 

Landspítalanum (2) og Vogi (1). 

 

Tafla 6. Hver var meginástæða þess að þú leitaðir fyrst til Hugarafls?  

 

 

Eins og kemur fram í töflu 7 er nokkur fjölbreytni í því starfi sem fólk hefur nýtt sér eða tekið þátt í hjá 

Hugarafli. Hlutfallslega flestir svarendur hafa tekið þátt í hópastarfi (79%), en einnig hafa 63% 

þátttakanda fengið einstaklingsstuðning. Þá hafa tæplega helmingur svarenda farið í endurhæfingu 

eða nýtt sér gerð endurhæfingaráætlunar, nýtt sér jafningjastuðning, og svipað hlutfall ráðgjöf. Þau 

sem völdu svarmöguleikann „annars konar starf“ greindu frá að hafa nýtt sér fundi fyrir aðstandendur 

og almennt nýtt sér félagsskap frá öðru fólki hjá Hugarafli.  

Tafla 7. Hvað af eftirfarandi hefur þú nýtt þér eða tekið þátt í hjá Hugarafli?  

 

 

 

Fjöldi 

svara

Heild 100% 142

  Þörf fyrir aukna virkni 52% 73

  Afleiðingar áfalls(-/a) 51% 72

  Félagsleg einangrun 50% 70

  Til að valdeflast 49% 69

  Til að efla starfsgetur/fara í endurhæfingu 40% 56

  Var vísað til Hugarafls 29% 40

  Sjálfsvígshugsanir eða sjálfsvígstilraun 19% 26

  Vantaði stuðning, upplýsingar eða aðstoð 

vegna annars aðila (t.d. maka/vinar)
16% 22

  Var vísað úr þjónustu annars staðar 14% 20

  Sjálfsskaði 6% 9

  Önnur ástæða 9% 12

Þátttakendur gátu valið fleiri en einn svarmöguleika 

 

52%

51%

50%

49%

40%

29%

19%

16%

14%

9%

50%

16%

14%

9%

Fjöldi 

svara

Heild 100% 142

  Hópastarf 79% 108

  Einstaklingsstuðningur 63% 86

  Endurhæfing/endurhæfingaráætlun 48% 66

  Jafningjastuðningur 47% 65

  Ráðgjöf 45% 62

  Verkefnavinna 31% 43

  Sjálfboðaliðastarf 30% 41

  Réttindabarátta 20% 27

  Annars konar starf 12% 16

  Veit ekki / vil ekki svara 4% 5

Þátttakendur gátu valið fleiri en einn svarmöguleika 

Þátttaka í starfi Hugarafls virðist vera nokkuð regluleg, en flestir svarendur greindu frá því að þeir tækju 

þátt í starfinu nokkrum sinnum í viku (34%). Fimmtán prósent taka þátt í starfinu daglega eða nánast 

daglega, og 14% höfðu einungis tekið þátt í starfi Hugarafls nokkrum sinnum á síðustu 12 mánuðum 

(sjá töflu 8). Fólk sem tók þátt í starfi Hugarafls sjaldnar en nokkrum sinnum í viku var spurt hvort það 

hefði viljað taka meiri þátt í starfinu en það gerði og eins og kemur fram á mynd 1 svaraði mikill 

meirihluti þátttakanda spurningunni játandi. Meginástæður sem fólk tilgreindi að hefði komið í veg 

fyrir að það tæki meiri þátt var tímaskortur vegna vinnu, náms, eða fjölskylduábyrgðar (4), mikill kvíði 

og þunglyndi (4), Covid (3), og búseta (3).  

 

Tafla 8. Hversu oft hefur þú tekið þátt í starfi Hugarafls á síðustu 12 mánuðum?  

 

 

 
Mynd 1.  Hefðir þú viljað taka meiri þátt í starfi Hugarafls en þú gerir/gerðir? (n = 52) 

 

Um 32% þátttakanda hafa ekki verið með endurhæfingaráætlun, en nokkuð stór hluti þátttakanda er 

með endurhæfingaráætlun sem var gerð hjá Hugarafli eða 37%. Um 11% hafa verið með 

endurhæfingaráætlun sem var gerð hjá bæði Hugarafli og öðrum aðila, en fimmtungur svarenda er 

Fjöldi

Hlutfall 

svarenda Hlutfall

 Daglega eða næstum daglega 15 14%

 Nokkrum sinnum í viku 37 34%

 Nokkrum sinnum í mánuði 31 29%

 Um það bil einu sinni í mánuði 7 7%

 Nokkrum sinnum, en sjaldnar en 

mánaðarlega
18 17%

Fjöldi svara 108 100%

Veit ekki / Vil ekki svara 9

Á ekki við 25

Alls 142

14%

34%

29%

7%

17%

78%

22%

með endurhæfingaráætlun sem ekki var gerð hjá Hugarafli. Flest taka mikinn þátt í gerð 

endurhæfingaráætlunar sinnar, eða yfir 9 af hverjum 10.  

 
Mynd 2.  Ert þú með eða hefur þú verið með endurhæfingaráætlun? (n = 122) 

 

Í töflu 9 er þátttaka í gerð endurhæfingaráætlunar greind eftir því hvar hún var gerð. Hlutfallslega fleiri 

sem hafa endurhæfingaráætlun sem gerð var hjá Hugarafli tóku mjög eða frekar mikinn þátt í gerð í 

áætlun sinni. En vegna fárra einstaklinga í reitum var ekki hægt að framkvæma marktektarpróf til að 

skera úr um hvort munur á þátttöku í endurhæfingaráætlun væri marktækur eftir því hvar hún var 

gerð. Á mynd 3 kemur fram að 26% þátttakanda sem hafa enduhæfingaráætlun sem gerð var hjá 

Hugarafli hafa notað hana í öðru úrræði. Á móti hafa 68% þeirra sem eru með endurhæfingaráætlun  

frá öðrum aðila notað hana hjá Hugarafli.  

 

Tafla 9. Hversu mikinn eða lítinn þátt tókst þú í gerð endurhæfingaráætlunarinnar? 

 

 

 

32%

20%

11%

37%

 Nei, ég hef ekki verið með
endurhæfingaráætlun

 Já, endurhæfingaráætlun mín var gerð hjá
öðrum aðila

 Já, endurhæfingaráætlun mín var bæði gerð
hjá Hugarafli og öðrum aðila

 Já, endurhæfingaráætlun mín var gerð hjá
Hugarafli

Mjög 

mikinn

Frekar 

mikinn 

Hvorki 

mikinn 

né 

lítinn 

Frekar 

lítinn

Mjög 

lítinn

Fjöldi 

svara

Heild 55% 36% 8% 0% 1% 80

Enduhæfingarátlun var gerð hjá 

  Hugarafli 69% 24% 7% 0% 0% 45

  Hugarafli og öðrum aðila 62% 39% 0% 0% 0% 13

  Öðrum aðila 23% 59% 14% 0% 5% 22

  Gögn uppfylltu ekki forsendur marktektarprófs.

Mjög / frekar     

mikinn þátt

Mynd 3.  Hefur þú notað endurhæfingaráætlunina … 

 

Mikill meirihluti þátttakanda hafði leitað til annarra fagaðila eða félagasamtaka eftir stuðningi eða 

aðstoð við að ná andlegum bata áður en leitað var til Hugarafls (69%). Í töflu 10 kemur auk þess fram 

að um þriðjungur leitaði til annarra aðila á sama tíma og fólk var að sækja starf eða þjónustu Hugarafls. 

Þá hafa tæplega 20% leitað til annarra fagaðila eða samtaka eftir að hafa verið hjá Hugarafli. Einungis 

10% svarenda í könnun hafa eingöngu verið hjá Hugarafli.  

Þátttakendur sem höfðu leitað til annarra aðila voru spurðir hvort þeir gætu sagt hvað væri ólíkt með 

starfi Hugarafls og öðrum aðilum. Í opnum svörum kom fram að fólk telur starf Hugarafls persónulegra 

en annað starf og að kostur sé að starfið byggi á jafningjagrundvelli, að hægt sé að leita til annarra 

félagsmanna eftir aðstoð og stuðningi. Þátttakendur greindu jafnframt frá því að það að það væri ekki 

bið eftir þjónustu Hugarafls, að þjónustan væri gjaldfrjáls og að alltaf sé hægt að koma aftur væri 

mikilvægt og greindi Hugarafl frá öðrum aðilum.  

 

Tafla 10. Hefur þú leitað til annarra fagaðila eða félagasamtaka eftir stuðningi eða aðstoð við að ná 
andlegum bata? 

 

Árangur af starfi Hugarafls  

Í kaflanum er árangur af starfi Hugarafls kannaður með því að bera saman andlega líðan þegar fyrst 

var leitað til Hugarafls við líðan í dag. Þátttakendur voru einnig beðnir að leggja sjálfir mat á þann 

árangur sem þeir höfðu náð með aðstoð Hugarafls. Á mynd 4 kemur fram að 83% svarenda greindu 

frá því að andlega líðan þeirra hefði verið mjög eða frekar slæm þegar fyrst var leitað til Hugarafls, en 

einungis 15% segja andlega síðan sína slæma í dag. Um 14% þátttakanda svöruðu að andlega líðan 

68%

26%

32%

74%

0% 20% 40% 60% 80% 100%

… sem gerð var hjá öðrum aðila hjá 
Hugarafli? (n = 28)

… sem gerð var hjá Hugarafli hjá 
öðrum aðila? (n = 50)

Já Nei

 

Fjöldi 

svara

Heild 100% 131

  Nei, hef eingöngu verið hjá Hugarafli 10% 13

  Já, áður en ég leitaði til Hugarafls 69% 90

  Já, á meðan ég var hjá Hugarafli 34% 44

  Já, eftir að ég var hjá Hugarafli 19% 25

  Veit ekki / vil ekki svara  11

þeirra væri mjög góð í dag, sem er mun hærra en prósentuhlutfallið sem mat andlega líðan sína mjög 

góða þegar fyrst var leitað til Hugarafls. Notað var parað t-próf til að kanna hvort munur á meðaltali á 

mælingu á andlegri líðan væri tölfræðilega marktækt betri í dag en þegar fyrst var leitað til Hugarafls 

og sýndu niðurstöður með 99% vissu að svo er (t(135) = 16,42, p < 0,001).  

Mikill meirihluta svarenda telur Hugarafl hafa aðstoðað sig mjög eða frekar mikið í að ná árangri í 

bataferli sínu, eða um 84%. Þá telja 14% svarenda Hugarafl hvorki hafa aðstoðað sig mikið né lítið. Tvö 

prósent þátttakanda telja Hugarafl hafa aðstoðað sig mjög lítið í bataferli sínu.  

 

 

 
Mynd 4.  Hversu góð eða slæm var/er andleg líðan þín … 

 

Tafla 11. Hversu mikið eða lítið finnst þér að Hugarafl hafi aðstoðað þig við að ná árangri í bataferli 
þínu?  

 

 

Þátttakendur sem greindu frá því að Hugarafl hefði aðstoðað þá mjög eða frekar mikið við að ná 

árangri í sínu bataferli (sjá töflu 11) voru spurðir að hvaða leyti Hugarafl hefði stutt þá. Eins og kemur 

fram í töflu 12 sögðu flest að Hugarafl hefði frætt þau um leiðir til að takast á við vanlíðan, eða 84% 

svarenda. Auk þess völdu 8 af hverjum 10 valmöguleikann að vera þeirra hjá Hugarafli hafi verið 

valdeflandi. Um 44% svarenda taldi að Hugarafl hefði eflt starfsgetu þeirra og möguleika á 

vinnumarkaði. Flestir þátttakendur völdu nokkra svarmöguleika og má því gera ráð fyrir að starf og 

þjónusta Hugarafls styðji notendur við að ná andlegum bata á fjölbreyttan hátt.  

Fjöldi

Hlutfall 

svarenda Hlutfall

 Mjög mikið 59 51%

 Frekar mikið 38 33%

 Hvorki mikið né lítið 16 14%

 Frekar lítið 1 1%

 Mjög lítið 2 2%

Fjöldi svara 116 100%

Veit ekki / Vil ekki svara 9

Á ekki við 15

Alls 140

Tafla 12. Getur þú sagt okkur að hvaða leyti Hugarafl hefur stutt þig í að ná andlegum bata? Með því að 
… 

 

 

Meirihluti þátttakenda greindi frá því að starf Hugarafls hefði farið fram úr þeim væntingum sem það 

hafði í upphafi, eða 61% þeirra sem tóku afstöðu til spurningarinnar (sjá töflu 13). Þessir þátttakendur 

voru spurðir hvað það hefði verið helst sem var umfram væntingar þeirra. Í opnum svörum var algengt 

að fólk greindi frá því að það að tilheyra samfélagi félagsmanna Hugarafls, fá stuðning frá og vera 

samþykkt af öðrum notendum hefði reynst þeim vel. Þá var einnig nefnt að fjölbreytni í framboði af 

úrræðum hefði farið fram úr þeim væntingum sem það hafði um þjónustuna.  

Tæplega þriðjungur sagði starfið hafa verið í samræmi við væntingar sínar en um 9% að það hafi ekki 

staðist upphaflegar væntingar. Fólk var jafnframt spurt hvað það hefði verið helst í starfinu sem var 

undir væntingum og var þá nefnt í því samhengi að bæta mætti skipulag í kringum aðstoð við 

aðstandendur. Einhverjir svarendur nefndu einnig að einblínt væri of á yngri notendur á kostnað þeirra 

sem hefðu verið félagsmenn lengi, og að fólki væri mismunað á grundvelli tengsla við stjórnendur.  

Í töflu 14 kemur fram að þegar á heildina er litið var mikill meirihluti þátttakanda í könnun mjög eða 

frekar ánægður með starf Hugarafls, eða rétt tæplega 90% svarenda. Í kjölfar spurningar um ánægju 

fengu þátttakendur einnig tækitæri til að lýsa með eigin orðum hvað það væri helst sem það væri 

ánægt eða óánægt með. Svör við þessum opnu spurningum voru með svipuðu móti og þegar spurt var 

um væntingar, en auk þess var nefnt að hjá Hugarafli upplifði fólk hlýlegt viðmót og að litið væri á 

félagsmenn sem meira en eingöngu greininguna sína, sem er upplifun sem einhverjir höfðu úr öðrum 

úrræðum.   

Að lokum voru þátttakendur spurðir hversu líklegt eða ólíklegt það væri að þeir mældu með starfi 

Hugarafls við vini sína eða ættingja. Eins og kemur fram í töflu 15 greindu rúmlega 9 af hverjum 10 

svarendum frá því að það væri mjög eða frekar líklegt að þeir myndu mæla með Hugarafli.  

 

Tafla 13. Hefur starf Hugarafls verið í samræmi við þær væntingar sem þú hafðir umfram væntingar eða 
undir væntingum?  

 

Fjöldi 

svara

Heild 100% 97

  fræða mig um leiðir til að takast á við vanlíðan 84% 81

  vera valdeflandi 80% 78

  auka virkni mína 69% 67

  auka tengls við annað fólk 68% 66

  aðstoða mig við að líta bjartari augum á framtíðina 68% 66

  fræða mig um réttindi mín 58% 56

  efla starfsgetu mína og möguleika á vinnumarkaði 44% 43

  Hefur stutt mig á annan hátt 19% 18

  Á ekki við  45

Þátttakendur gátu valið fleiri en einn svarmöguleika

Tafla 14. Þegar á heildina er litið, hversu ánægð(ur) eða óánægð(ur) ert þú með starf Hugarafls? 

 

 

Tafla 15. Hversu líklegt eða ólíklegt er að þú mælir með starfi Hugarafls við vini þína eða ættingja? 

 

 

Fjöldi

Hlutfall 

svarenda

 Umfram væntingar 75 61%

 Í samræmi við væntingar 37 30%

 Undir væntingum 11 9%

Fjöldi svara 123 100%

Veit ekki / vil ekki svara 19

Alls 142

61%

30%

9%

Fjöldi

Hlutfall 

svarenda Hlutfall

 Mjög ánægð(ur) 87 66%

 Frekar ánægð(ur) 31 23%

 Hvorki ánægð(ur) né óánægð(ur) 10 8%

 Frekar óánægð(ur) 3 2%

 Mjög óánægð(ur) 1 1%

Fjöldi svara 132 100%

Veit ekki / Vil ekki svara 10

Alls 142

66%

23%

8%

2%

1%

Fjöldi

Hlutfall 

svarenda Hlutfall

 Mjög líklegt 101 78%

 Frekar líklegt 17 13%

 Hvorki líklegt né ólíklegt 3 2%

 Frekar ólíklegt 4 3%

 Mjög ólíklegt 4 3%

Fjöldi svara 129 100%

Veit ekki / Vil ekki svara 13

Alls 142

78%

13%

2%

3%

3%


